	BOSNA I HERCEGOVINA

Federacija Bosne i Hercegovine

UNSKO – SANSKI  KANTON

O P Ć I N A  C A Z I N

OPĆINSK0 VIJEĆE


	 


Broj: 01/V-05-6119/02

Dana: 07.12.2002. godine


Na osnovu  člana 28. stav 1. Zakona o lokalnoj samoupravi (“Sl.glasnik US Kantona”, br.5/97, 1/98 i 2/2000), i člana 40 Statuta općine Cazin (“Službene novine” općine Cazin, br. 2/02),Općinsko vijeće Općine Cazin, na XXX sjednici održanoj 07.12.2002.godine, donijelo je

P  O  S  L  O  V  N  I  K

O RADU OPĆINSKOG VIJEĆA OPĆINE CAZIN


I – OPĆE ODREDBE







Član 1.


Poslovnikom Općinskog vijeća Općine Cazin (u daljem tekstu: Poslovnik, Vijeće, Općina) utvrdjuju se prava i dužnosti vijećnika, klubova vijećnika, političkih stranaka zastupljenih u Vijeću, organizacija i način rada Vijeća, prava i obaveza predsjedavajućeg i drugih funkcionera Vijeća, postupak za izbor, imenovanje i razrješenje, programiranje i uskladjivanje rada Vijeća i Općinskog načelnika, ostvarivanje prava i dužnosti Vijeća prema ombudsmenina, upotreba jezika i pisma, rad Vijeća za vrijeme ratnog stanja i neposredne ratne opasnosti, kao i druga pitanja od zanačaja za rad i funkcioniranje Vijeća.







Član 2.


Vijeće se organizira i radi na način propisan zakonom, Statutom Općine Cazin i ovim Poslovnikom.







Član 3.


Ako neko pitanje organizacije i rada Vijeća nije uredjeno ovim Poslovnikom, način  rada uredjuje se zaključkom Vijeća.


Zaključak iz prethodnog stava primjenjuje se danom donošenja, ako tim zaključkom nije drugačije odredjeno.







Član 4.


Vijeće radi u sjednicama.


Sjednice Vijeća obilježavaju se rednim brojevima.







Član 5.


Vijeće ima pečat, oblika i sadržaja teksta odredjenog Zakona.


O upotrebi i čuvanju pečata stara se, u skladu sa Zakonom, sekretar Vijeća.

II – IZBOR, MANDAT, PRAVA I DUŽNOSTI VIJEĆNIKA







Član 6.


Vijeće se sastoji od 30 (tridaset) vijećnika, koji se biraju na višestranačkim demokratskim izborima, neposrednim tajnim glasanjem, na cijelom području općine u skladu sa Zakonom.


Za člana Općinskog vijeća može biti biran gradjanin koji ima prebivalište na području općine Cazin i koji ima biračko pravo.

Izabrani vijećnici u Vijeće iz svake stranke su osobe s vrha liste te stranke, prema broju dobivenih glasova.

Zamjene za vijećnike vrše se od osoba koje slijede na ostatku liste, prema redoslijedu koji zauzimaju na

listi. 

Mandat vijećnika u Vijeću je četiri godine. 







Član 7.


Vijećnik ima pravo i dužnost da prisustvuje sjednici Vijeća i sjednici radnih tijela Vijeća čiji je član i da učestvuje u njihovom radu i odlučivanju, a može da učestvuje i u radu radnih tijela u kojima nije član, ali bez prava odlučivanja.


Vijećnik ima pravo da bude redovito i pravovremeno informiran o svim pitanjima kojih mu je poznavanje potrebno radi obavljanja funkcije i da mu na njegov zahtjev budu dostavljeni odgovarajući materijali.


Vijećnik je dužan izvršavati zadatke koje mu, u ovkiru djelokruga, povjeri Vijeće ili radno tijelo čiji je član.







Član 8.


Vijećnik koji je spriječen da prisustvuje sjednici Vijeća ili sjednici radnog tijela Vijeća, ili iz odredjenog razloga treba da napusti Vijeće, dužan je o tome blagovremeno obavijestiti predsjedavajućeg Vijeća, odnosno predsjednika radnog tijela i iznijeti razloge zbog kojih odsustvuje.







Član 9.


Vijećnik ima pravo i dužnosti da, u okviru prava i dužnosti Vijeća, pokreće inicijative za donošenje i izmjenu Statuta Općine i drugih propisa i općih akata Vijeća, da pokreće raspravu o izvršavanju ovih akata, kao i pitanja provodjenja politike, da postavlja vijećnička pitanja u okviru djelokruga Vijeća te pokreće inicijative od interesa za gradjane i političke stranke čije interese neposredno izražava u Vijeću.







Član 10.


Vijećnik može tražiti da se u Vijeću odloži odlučivanje o odredjenom pitanju koje smatra izuzetno značajnim, a o kome se u raspravi izraze suprotni stavovi u odnosu na stav njegovog kluba.







Član 11.


Vijećnik ima pravo da bude redovno i blagovremeno obaviješten o radu vijeća, općinskog načelnika, općinski službi za upravu i pravnih subjekata čiji je osnivač vijeća ili na  koje je prenio javna ovlaštenja, kao i o drugim pitanjima koja su od značaja za vršenje njegove funkcije.


Vijećnicima se dostavljaju materijali koji će biti na dnevnom redu sjednice Vijeća i radnih tijela čiji su članovi, kao i materijali namjenjeni za njihovo informiranje.







Član 12. 


Vijećnici su dužni čuvati službenu ili vojnu tajnu ili podatke povjerljive prirode i zato su odgovorni.


Predsjedavajući Vijeća i predsjednici radnih tijela Vijeća utvrdjuju stepen povjerljivosti materijala koji se dostavljaju vijećnicima, u skladu sa posebnim propisima.


Odredbe stava 1. ovog člana odnose se i na materijale koje načelnik Općine ili drugi Kantonalni, Federalni i državni organ Općine dostavlja Vijeću sa oznakom odredjenog stepena povjerljivosti, kao i na podatke koje vijećnik sazna na sjednici Vijeća ili sjednicama radnih tijela u vezi sa pitanjem koje se razmatra bez prisustva javnosti. 

               Član 13.


Vijećnici Vijeća za obavljanje vijećničke funkcije imaju pravo na vijećnički paušal, odnosno plaću, te naknadu odredjenih materijalnih troškova i druge naknade u skladu sa posebnom odlukom ili posebnim aktom.







Član 14.


Vijećnicima se izdaje vijećnička legitimacija.


Vijećnička legitimacija ne smije se ustupati drugim osobama i vijećnici su dužni da se staraju o njenom korištenju i čuvanju.


U vijećničkoj legitimaciji se navodi ime i prezime vijećnika, imunitetsko pravo vijećnika, a u svakoj legitimaciji mora biti slika vijećnika potpis predsjedavajućeg Vijeća i pečat Vijeća


O izdavanju vijećničke legitimacije i o evidenciji izdatih vijećničkih legitimacija stara se sekretar Vijeća.







Član 15. 


O imunitetu općinskog vijećnika se primjenjuju odredbe ustava Unsko-Sansko-kanton.i zakona.


III – KLUBOVI VIJEĆNIKA







Član 16.


U Vijeću se mogu obrazovati klubovi vijećnika političkih stranaka zastupljenih Vijeću (u daljem tekstu: klubovi viječnika).


Klubovi vijećnika obrazuju se kao oblik djelovanja vijećnika u Vijeću, posebno u pripremama sjednica Vijeća i utvrdjivanja prijedloga dnevnih redova sjednica.







Član 17.


Klubovi vijećnika imaju predsjednika koji koordinira rad s drugim klubovima vijećnika.


Zadatci, organizacija, način rada i prava i dužnosti članova kluba vijećnika utvrdjuju se pravilima koja donose klubovi vijećnika.


IV – ORGANIZACIJA I NAČIN RADA

1. Konstituisanje Vijeća

Član 18.


Vijeće će prvi put biti sazvano najkasnije 30 dana nakon objavljivanja rezultata izbora.


Sazivanje prve sjednice Vijeća vrši predsjedavajući Vijeća prethodnog saziva i predsjedava sjednicom do izbora novog predsjedavajućeg Vijeća.







Ćlan 19.


Verfikaciju mandata vijećnika obavlja verifikaciona komisija, koju bira Vijeće iz reda vijećnika.


Verifikaciona komisija ima predsjednika i četiri člana.


Verifikaciona komisija vrši uvid u izborne dokumenta o izboru vijećnika i podnosi izvještaj Vijeću.

Član 20.


Vijeće pretresa izvještaj verifikacione komisije.


Glasanje o izvještaj vrši se u cijelini ako verifikaciona komisija nije osporila ni jedan mandat.


U slučaju da je neki mandat osporen  prvo se glasa u cjelini o svim skupa nespornim mandatima, a zatim o svakom osporenom mandatu posebno.







Član 21.


Verifikacija mandata vijećnika na osnovu izvještaja verifikacione komisije donosi se većinom glasova ukupnog broja vijećnika u Vijeću.







Član 22.


Poslije verifikacije mandata vijećnici daju svečanu izjavu na sjednici Vijeća.


Tekst svečane izjave glasi:


“SVEČANO IZJAVLJUJEM DA ĆU POVJERENU DUŽNOST OBAVLJATI SAVJESNO, PRIDRŽAVATI SE USTAVA I ZAKONA BOSNE I HERCEGOVINE, FEDERACIJE BOSNE I HERCEGOVINE I UNSKO-SANSKOG KANTONA, STATUTA OPĆINE CAZIN, ZALAGATI SE ZA LJUDSKA PRAVA I SLOBODE I DA ĆU U SVIM PRILIKAMA ŠTITITI INTERESE DRŽAVE BOSNE I HERCEGOVINE, FEDERACIJE BOSNE I HERCEGOVINE, UNSKO-SANSKOG KANTONA I OPĆINE CAZIN, TE RAVNOPRAVNOST NARODA I GRADJANA  KOJI U NJIMA ŽIVE”.


Nakon davanja svečane izjave vijećnik potpisuje tekst izjave iz predhodnog stava.







Član 23.


Verifikaciju mandata i davanjem svečane izjave u Vijeću, viječnik stiče pravo i dužnost vijećnika utvrdjene Ustavom kantona, Zakonom, Statutom općine i ovim Poslovnikom.







Član 24.


Nakon izvršene verifikacije vijećnika, predsjedavajući na sjednici Vijeća utvrdjuje da li postoji kvorum za rad i o tome obavještava vijećnike.


Kvorum za sjednicu postoji ako sjednici prisustvuje većina od ukupnog broja vijećnika u Vijeću.

2. Predsjedavajući i sekretar Vijeća

Član 25.


Vijeće ima predsjedavajućeg  koji se bira iz reda vijećnika tajnim glasanjem.


Prijedlog za izbor predsjedavajućeg Vijeća podnosi Komisija za izbor  i imenovanja Vijeća uz konsultaciju sa predsjednicima političkih stranaka koje imaju svoje vijećnike u Vijeću.







Član 26.


Vijeće ima sekretara koga, na prijedlog Komisije za izbor i imenovanje, imenuje Vijeće javnim glasanjem.

Član 27.


Predsjedavajući Vijeća predstavlja Vijeće, učestvuje u pripremi sjednice Vijeća, saziva je i predsjedava joj, pokreće razmatranje pitanja iz djelokruga Vijeća na sjednicama, stara se o ostvarivanju programa rada Vijeća i o tome obaviještava Vijeće, stara se o primjenjivanju ovog Poslovnika, o ostvarivanju načela javnosti o radu Vijeća i njegovih radnih tijela, o ostvarivanju prava i dužnosti vijećnika u Vijeću, o odnosima i saradnji vijeća sa drugim organima, potpisuje akta koja donosi Vijeće i obavlja druge poslove odredjene propisima i ovim Poslovnikom.







Član 28.


Ako je predsjedavajući odsutan ili spriječen, predsjedavajućeg zamjenjuje vijećnik koga odredi Vijeće.







Član 29.



Sekretar Vijeća osigurava pripremu sjednica Vijeća i njegovih radnih tijela, pomaže predsjedavajućem Vijeća u pripremanju i rukovodjenju sjednicama i u uskladjivanju poslova Vijeća i njegovih radnih tijela, vrši prozivanje vijećnika u Vijeću, stara se o realizaciji poslova i zadataka u vezi sa sjednicama, stara se o obavljanju stručnih i drugih poslova za potrebe Vijeća i njegovih radnih tijela i obavlja druge poslove odredjene propisima i ovim Poslovnikom, kao i one koje mu povjeri Vijeće, a za svoj rad odgovoran je Vijeću.


U slučaju da je sekretar Vijeća spriječen da prisustvuje sjednici Vijeća, predsjedavajućem Vijeća u rukovodjenju sjednicom pomaže vijećnik kojeg odredi predsjedavajući vijeća.



3. Radna tijela Vijeća

Član 30.


Za razmatranje pitanja koja su od interesa za Vijeće, za razmatranje nacrta i prijedloga odluka i drugih akata Vijeća  kao i za pripremanje i obavljanje drugih poslova za Vijeće, obrazuju se stalna i povremena radna tijela Vijeća.







Član 31.


Radna tijela Vijeća daju mišljenja, podnose prijedloge i izvještavaju Vijeće o pitanjima iz svog djelokruga, a odlučuju samo o pitanjima koja su im ovim Poslovnikom ili Odlukom Vijeća data u neposrednu nadležnost.


Stalna radna tijela obrazuju se ovim Poslovnikom ili odlukom Vijeća, a povremena radna tijela obrazuju se odlukom ili zaključkom Vijeća.







Član 32.


Stalna radna tijela Vijeća imaju predsjednika,zamjenika predsjednika i tri člana koji se biraju iz reda vijećnika. Za članove stalnih radnih tijela mogu biti imenovani i vanjski članovi s tim da njihov broj ne može biti veći od broja vijećnika.

Broj članova povremenog radnog tijela odredjuje se Odlukom o obrazovanju radnog tijela.







Član 33.


Kao stalna radna tijela obrazuju se komisije, a sastav komisije predlaže komisija za izbor i imenovanja.


Inicijativu za obrazovanje povremenog radnog tijela Vijeća pokreće predsjedavajući Vijeća i svaki vijećnik u Vijeću.







Član 34.


Predsjednik radnog tijela organizuje rad radnog tijela, predlaže dnevni red, saziva sjednice radnog tijela i predsjedava im, potpisuje akta koja donosi radno tijelo i saradjuje sa predsjednicima drugih radnih tijela i načelnikom općine.

Član 35.


Predsjednika radnog tijela u slučaju njegove odsutnosti ili spriječenosti zamjenjuje zamjenik predsjednika.







Član 36.


Radno tijelo radi u sjednicama.


Radno tijelo može da radi ako sjednici prisustvuje većina članova radnog tijela, a zaključke donosi većinom  glasova ukupnog broja članova radnog tijela.


Sjednicu radnog tijela saziva predsjednik radnog tijela po vlastitoj inicijativi, a dužan je da sazove sjednicu kada to zatraži predsjedavajući Vijeća ili Općinski načelnik ili najmanje jedna trećina radnog tijela.







Član 37.


Ako predsjednik radnog tijela ne sazove sjednicu kad je to dužan učiniti, sjednicu će sazvati predsjedavajući Vijeća.







Član 38.


Sjednici radnog tijela Vijeća prisustvuje Općinski načelnik, odnosno rukovodilac službe koga on odredi, kada se na sjednici razmatra prijedlog načelnika. Općinski načelnik može učestvovati u radu i kad nije predlagač.







Član 39.


Radna tijela rade po odredbama ovog Poslovnika, a mogu donijeti i svoj poslovnik.







Član 40.


Vijeće obrazuje komisije kao stalna radna tijela, a u pravilu ima slijedeće komisije:

1. Verifikaciona komisija.

2. Komisija za praćenje i provodjenje ustava, Statuta Općine i propise.

3. Mandatno-imunitetna komisija.

4. Komisija za izbor i imenovanja.

5. Komisija za odnose sa vjerskim zajednicama.

6. Komisija za žalbe, predstavke i pritužbe.

7. Komisija za stambena pitanja i poslovni prostor.

8. Komisija za koordinaciju i unapredjenje rada mjesnih zajednica.

9. Komisija za odlikovanja i općinska društvena priznanja.

10. Komisija za medjuopćinsku i medjunarodnu saradnju.

11. Komisija za društveni nadzor.

12. Komisija za praćenje bezbjednosti na području općine, prećenje stanja javnog reda i mira, stanja ljudskih prava i osnovnih sloboda gradjana općine.

13. Komisija za obilježavanje značajnih dogadjaja,  datuma i ličnosti.

14. Komisija za razvoj, zaštitu i unapredjenje životne sredine.






Član 41.


Verifikaciona komisija ima predsjednika,zamjenika predsjednika i 3 člana.           
Verifikaciona komisija u djelokrugu rada 


- podnosi Izvještaj vijeću o verifikaciji mandata vijećnika,


- predlaže Vijeću Odluku o verifikaciji mandata vijećnika,

Član 42.


Komisija za praćenje provodjenje Ustava, Statuta općine i propisa ima predsjednika,zamjenika predsjednika i 3 člana,


Komisija iz prethodnog stava  ovog člana u djelokrugu rada:


- prati provodjenje Ustava  i statuta općine i propisa,


- predlaže Vijeću i drugim nadležnim organima i organizacijama preduzimanje odredjenih mjera za provodjenje Ustava, Statuta  općine i propisa.


- predlaže vijeću donošenje odluka i drugih propisa radi uskladjivanja postojećih akata Vijeća sa Ustavom, Zakonom i Statutom općine,


- proučava prijedloge za promjenu Statuta općine i o tome Vijeću daje svoje mišljenje,

- priprema tekst nacrta i prijedloga akata o promjeni Statuta općine,

- razmatra druga pitanja koja se odnose na provodjenje i primjenu Ustava USK-a i Statuta općine,


- razmatra nacrte i prijedloge odluka i drugih propisa koje donosi Vijeće u pogledu njihove uskladjenosti sa Ustavom, zakonom i Statutom općine, kao i u pogledu pravne obrade, te o tome podnosi izvještaj Vijeću sa mišljenjem i prijedlozima,


- razmatra prijedloge za davanje autentičnog tumačenja odluka i drugih propisa i daje o tome mišljenje Vijeću,


- razmatra,  po zahtjevu Vijeća, akte organizacija, preduzeća i ustanova na koja Vijeće daje saglasnost, a sa stanovišta uskladjenosti tih akata sa Ustavom, Zakonom i Statutom općine, i o tome podnosi izvještaj žvijeću sa mišljenjem i prijedlozima,


- daje mišljenje o spornim pitanjima u vezi sa djelokrugom rada Vijeća,


- utvrdjuje prečišćeni tekst odluka i drugih propisa Vijeća,


- razmatra podnesene amandmane i o tome Vijeću podnosi izvještaj sa mišljenjem i prijedlozima,


- učestvuje u pripremi programa Vijeća u dijelu normativne djelatnosti,


- vrši i druge poslove utvrdjene Statutom općine, ovim Poslovnikom i odlukom Vijeća.







Član 43.


Mandatno-imunitetska komisija ima predsjednika,zamjenika predsjednika i 3 člana.


Mandatno – imunitetska komisija u djelokrugu rada:


- razmatra zahtjeve za odobrenje pritvora ili lišenja slobode vijećnika koji se pozvao na imunitet i predlaže Vijuću odluku po podnešenom zahtjevu,


- razmatra zahtjev za pokretanje krivičnog ili gradjanskog postupka protiv vijećnika i predlaže Vijeću rješenje po tom zahtjevu,


- obavještava Vijeće o slučajevima koji imaju za posljedicu prestanak mandata vijećnika,

- vrši i druge poslove u vezi mandatno-imunitetskim pitanjima utvrdjenim zakonom, Statutom općine i ovim Poslovnikom.







Član 44.


Komisija za izbor i imenovanje ima predsjednika,zamjenika predsjednika i 3 člana.


Komisija za izbor i imenovanje u djelokrugu rada:


- predlaže izbor i imenovanje odnosno razrješenje funkcionera koje bira ili imenuje Vijeće ako Ustavom,Zakonom , Statutom općine, ili drugim aktima nije odredjeno da takav prijedlog podnosi drugi organ. 


- Razmatra prijedloge ovlašćenih predlagača za izbor i imenovanje odnosno razrješenje funkcionera koje bira, imenuje ili postavlja Vijeće i o tome daje mišljenje Vijeću,


- utvrdjuje u skladu sa zakonom plate i druga lična primanja funkcionera koje bira, imenuje ili postavlja Vijeću,


- obavlja  i druge poslove utvrdjene zakonom, Statutom općine ili drugim aktom vijeća i ovim Poslovnikom.

Član 45.


Komisija za odnose za vjerskim zajednicama ima predsjednika,zamjenika predsjednika i 3 člana.


Komisija za odnose sa vjerskim zajednicama u djelokrugu rada:


- razmatra pitanja vezana za odnose općine i vjerskih zajednica na njenom području,


- predlaže Vijeću preduzimanje odgovarajućih mjera za poboljšanje odnosa s vjerskim zajednicama.







Član 46. 


Komisija za žalbe, predstavke i pritužbe ima predsjednika,zamjenika predsjednika i 3 člana.


Komisija iz prethodnog stava ovog člana u djelokrugu rada:


- razmatra pitanja u vezi s kršenjem prava i sloboda gradjana utvrdjenih Ustavom i zakonom od strane državnih organa, javnih ustanova i organizacija koje vrše javna ovlaštenja,


- razmatra pitanja od značaja  za zaštitu ljudskih prava i sloboda koja pokreću ombudsmeni, gradjani, političke organizacije i udruženja, i druge organizacije i zajednice, te o tome izvještaja Vijeća,


- ukazuje na pojave i probleme u ostvarivanju i zaštiti ljudskih prava i sloboda i predlaže mjere za njihovu efikasniju zaštitu,


- razmatra predstavke, pritužbe i prijedloge koje gradjani upućuju ili neposredno podnose Vijeću,


- rješava u drugom stepenu o pojedinačnim aktima Općinskog načelnika kada je rješavao na osnovu propisa Općine, osim kad je za to zakonom utvrdjena nadležnost drugog organa,


- razmatra, proučava i analizira pojave i probleme na koje se u predstavkama, pritužbama i prijedlozima ukazuje, i o tome izvještava Vijeće,


- razmatra predstavke, pritužbe i prijedloge u kojima se pokreće pitanje odgovornosti funkcionera koje bira, imenuje ili potvrdjuje Vijeće i dostavlja ih sa svojim mišljenjem nadležnom tijelu Vijeća,


- u pitanjima iz svog djelokruga suradjuje sa nadležnim tijelima organizacija i zajednica, političkih organizacija, i drugih organa i može u sporazumu sa njima organizovati zajedničko pretresanje i proučavanje odredjenog pitanja,


- vrši i druge poslove utvrdjene zakonom, Statutom općine i ovim Poslovnikom.







Član 47.


Komisija za stambena pitanja i poslovni prostor ima predsjednika,zamjenika predsjednika i 3 člana .


Komisija iz prethodnog stava ovog člana u djelokrugu rada:


- razmatra pitanja stambene politike i poslovnog prostora u vezi raspolaganja društvenom imovinom u ovoj oblasti, način ostvarivanja prava i dužnosti organa, javnih preduzeća, javnih ustanova, fondova i drugih organa i organizacija,


- razmatra prijedlog propisa iz oblasti stambenih pitanja i poslovnih prostora i u vezi s tim daje Vijeću svoje mišljenje i prijedloge, 


- ukazuje Općinskom vijeću na pojave kršenja Zakona kao i odluka OV-a, kada je u pitanju neracionalno upravljanje društvenim sredstvima u stambenoj oblasti i poslovnim prostorima, zloupotrebama u njihovom korištenju i predlaže mjere radi zaštite ove društvene imovine,

-vrši i druge poslove utvrdjene Statutom općine ovim Poslovnikom i odlukama vijeća. 







Član 48. 


Komisija za koordinaciju i unapredjenje rada mjesnih zajednica ima predsjednika,zamjenika predsjednika i 3 člana.


Komisija za koordinaciju i unapredjenje rada mjesnih zajednica u djelokrugu rada:


- razmatra pitanja u postupku osnivanja mjesnih zajednica i promjene područja mjesnih zajednica, te izbora organa u mjesnim zajednicama,


- predlaže mjere kojima se podstiče medjusobna suradnja, povezivanje, te udruživanje sredstava mjesnih zajednica za rješavanje pitanja od zajedničkog interesa,


-  predlaže Vijeću obezbjedjivanje sredstava za mjesne zajednice ukoliko se ne mogu obezbijediti neophodana sredstva za obavljanje osnovnih funkcija, kao i za obavljanje poslova koja Općina prenese na organe mjesne zajednice,


- prati stanje u mjesnim zajednicama i razmatra pitanja od značaja za dalji razvoj mjesnih zajednica,

- vrši i druge poslove utvrdjene Statutom općine i ovim Poslovnikom.

Član 49. 


Komisija za odlikovanje i općinska priznanja ima predsjednika,zamjenika predsjednika i 3 člana.


Komisija za odlikovanja i općinska priznanja u djelokrugu rada:


- razmatra inicijative političkih stranaka, državnih organa, organizacija, preduzeća, ustanova, fondova, mjesnih zajednica, udruženja gradjana i drugih oblika organizacija i daje mišljenje i prijedloge za odlikovanja, te utvrdjuje i podnosi prijedloge Vijeću za dodjelu općinskih priznanja.

Član 50. 


Komisija za medjuopćinsku i medjunarodnu suradnju ima predsjednika,zamjenika predsjednika i 3 člana.


Komisija za medjuopćinsku i medjunarodnu suradnju u djelokrugu rada:


- prati i podstiče suradnju organa i organizacija u Općini sa odgovarajućim organima i organizacijama sa područja drugih općina na privrednim, naučnim, kulturnim, sportskim i drugim planovima,


- poduzima potrebne mjere za proširivanje suradnje Općine sa drugim općinama u Kantonu, Federaciji BiH u svim oblastima, a u cilju uskladjivanja zajedničkih interesa i potreba, te bržeg društveno-ekonomskog razvoja,


- razmatra, prati i podstiče ostvarivanje suradnje Vijeća i drugih organa i organizacija stranih država,  te preduzima odgovarajuće mjere za unapredjenje suradnje,







Član 51.


Komisija za društveni nadzor ima predsjednika,zamjenika predsjednika i 3 člana.


Komisija iz prethodnog stava ovog člana u djelokrugu rada:


- razmatra pitanja  sprovodjenja politike izvršavanja zakona, drugih propisa i općih akata koji se odnose na raspolaganje državnom i društvenom imovinom, način ostvarivanja prava i dužnosti organa, javnih preduzeća, javnih ustanova, fondova i drugih organa i organizacija,


- prati  provodjenje politike izvršavanja propisa Vijeća u oblasti privrede i finansija, 


- razmatra prijedloge propisa iz oblasti finansija upućenih Vijeću i u vezi s tim daje Vijeću svoje mišljenje i prijedloge, 


- ukazuje općinskom vijeću na pojave kršenja Ustava, Zakona, Statuta općine i odluka općinskog vijeća kada je u pitanju nezakonito i neracionalno upravljanje društvenim sredstvima i uloupotrebama u njihovom korištenju i predlaže mjere Vijeću radi zaštite državne i društvene imovine, vrši druge poslove utvrdjene zakonom i pripisima općinskog  Vijaća.


- vrši i druge poslove utvrdjene Statutom općine, ovim Poslovnikom i odlukom Vijeća.







Član 52.


Komisija za praćenje bezbjednosti na području općine, praćenje stanja javnog reda i mira, stanja ljudskih prava i osnovnih sloboda gradjana ima predsjednika,zamjenika predsjednika i 3 člana.


Komisija iz prethodnog stava ovog člana u djelokrugu rada:


- razmatra pitanja u postupku sprovodjenja politike i izvršavanja zakona, drugih propisa i općih akata koja se odnose na stanje bezbjednosti, stanje javnog reda i mira, stanje ljudskih prava i osnovnih sloboda gradjana općine,


- predlaže Općinskom vijeću mjere radi zaštite javnog reda i mira, ljudskih prava i osnovnih sloboda gradjana,


- vrši i druge poslove utvrdjene Zakonom, Statutom općine, Poslovnikom i odlukama vijeća.

Član 53.


Komisija za obilježavanje značajnih dogadjaja, datuma i ličnosti ima predsjednika,zamjenika predsjednika i 3 člana.


Komisija iz predhodnog stava u djelokrugu rada:


- razmatra pitanje obilježavanja značajnih datuma, dogadjaja i ličnosti u duhu njegovanja i razvijanja tradicije odbrambenog rata, a sve u cilju očuvanja uspomena na značajne dogadjaje, ličnosti i datume u periodu odbrambenog rata u istoriji Cazina, F BiH i Države BiH,


- predlaže Vijeću mjere u cilju obilježavanja značajnih dogadjaja, datuma i ličnosti na  općini Cazin,


- vrši i druge poslove utvrdjene Statutom općine ovim Poslovnikom i odlukama vijeća.







Član 54. 


Komisija za razvoj, zaštitu i unapredjenje životne sredine ima predsjednika,zamjenika predsjednika i 3 člana.


Komisija iz predhodnog stava u djelokrugu rada:


- razmatra stanje životne sredine, humanih uslova rada i života gradjana općine Cazin,

- razmatra uslove za očuvanje i razvoj prirodnih i radom stečenih vrijednosti čovjekove sredine a sve u cilju poduzimanja potrebnih mjera da bi se izgradili, osigurali i zaštitili osnovni uslovi za život i rad čovjeka,


- na prijedlog ove Komisije OV-e razmatra stanje u oblasti zaštite čovjekove okoline i provodjenje mjera zaštite i unapredjenje životne sredine na području općine,


- predlaže Općinskom vijeću odluku kojom se utvrdjuju istorijska i graditeljska nasljedja, posebno vrijednosti istorijskih gradjevina, objekata kulturno-naučnog značaja, spomen obilježja i drugih spomenika graditeljskog nasljedja, 


- obavlja i druge poslove utvrdjene Statutom, ovim Poslovnikom i odlukama vijeća.


V – PROGRAMIRANJE RADA VIJEĆA






Član 55.


Vijeće donosi program rada za kalendarsku godinu.


Program rada čine pitanja iz djelokruga Vijeća koja će se razmatrati na sjednicama Vijeća.


Radna tijela Vijeća, pri utvrdjivanju svojih obaveza i zadataka, pridržavaju se programa rada Vijeća.






Član 56.


Programom rada se utvrdjuju poslovi i zadaci Vijeća, njihov osnovni sadržaj i način izvršavanja.


Programom rada se utvrdjuju nosioci poslova i zadataka utvrdjeni programom, pitanja koja se stavljaju na javnu raspravu i rokovima za razmatranje pojedinih pitanja na sjednicama Vijeća.


Ukoliko ovlašteni predlagač ne podnese Vijeću materijal u roku navedenog u Programu rada dužan je Vijeće izvjestiti o razlozima kašnjenja ili nedostavljanja materijala.






Član 57.


U pripremama za izradu programa rada pribavljaju se prijedlozi i mišljenja o pitanjima koja treba unijeti u program rada od vijećnika, radnih tijela Vijeća, klubova vijećnika, načelnika Općine i drugih organa i organizacija.

Član 58.


Na osnovu primljenih prijedloga i sugestija načelnik Općine priprema i utvrdjuje nacrt programa rada Vijeća koji se upućuje Vijeću.


Nacrt programa rada upućuje se radnim tijelima Vijeća, klubovima vijećnika i drugim organima i organizacijama radi davanja mišljenja i sugestija.


Nacrt programa rada razmatra se na sjednici Vijeća.






Član 59.


Na osnovu rasprave na sjednici Vijeća i primljenih mišljenja i prijedloga o Nacrtu programa rada, predsjedavajući i sekretar Vijeća utvrdjuju prijedlog programa rada i podnosi ga Vijeću.


Program rada usvaja Vijeće i objavljuje se u “Službenim novinama” Općine Cazin.






Član 60. 


Vijeće povremeno razmatra izvršenje Programa rada i poduzima druge mjere za njegovo izvršenje, a na kraju godine podnosi Izvještaj o realizaciji programa rada.


VI – SJEDNICE VIJEĆA

1. Sazivanje sjednice, predlaganje i utvrdjivanje dnevnog reda.







Član 61.


Sjednicu Vijeća saziva i predlaže dnevni red predsjedavajući Vijeća. Poziv za sjednicu Vijeća upućuje se vijećnicima osam dana prije dana odredjenog za održavanje sjednice.


Vijećnicima se sa pozivom dostavlja i prijedlog dnevnog reda, odgovarajući materijali i zapisnik sa prethodne sjednice, ako im nisu uručeni, osim u slučajevima hitne sjednice.


Izuzetno, u hitnim slučajevima predsjedavajući Vijeća može da sazove sjednicu i u roku kraćem od osam dana, a dnevni red za ovu sjednicu da predloži i na samoj sjednici.







Član 62.


Predsjedavajući saziva sjednicu samoinicijativno, na prijedlog Općinskog načelnika, radnog tijela Vijeća ili na prijedlog jedne petine vijećnika.


Ukoliko predsjedavajući ne sazove sjednicu Vijeća u roku od osam dana od dana podnošenja prijedloga od strane vijećnika iz prethodnog stava, sjednicu mogu sazvati  vijećnici koji i predlažu dnevni red.







Član 63.


Predsjedavajući Vijeća unosi u prijedlog dnevnog reda pitanja koja su Vijeću podnijeli ovlašteni predlagači.


S pozivom na sjednicu vijećnicima se pored prijedloga dnevnog reda dostavljaju i materijali pripremljeni za sjednicu i zapisnik sa prethodne sjednice Vijeća.







Član 64.


Dnevni red sjednice Vijeća utvrduje se na početku sjednice.


Svaki vijećnik, kao i drugi ovlašteni predlagači, imaju pravo da predlože dopunu dnevnog reda sjednice, s tim što se mora obrazložiti hitnost ovog prijedloga.

2. Predsjedavanje, utvrdjivanje kvoruma  i učešće u radu.

Član 65.


Sjednicom Vijeća predsjedava predsjedavajući Vijeća.


Ako je predsjedavajući spriječen ili ako su sjednicu sazvali vijećnici iz člana 62. ovog Poslovnika, sjednici predsjedava vijećnik koga Vijeće odredi.







Član 66.


Prije nego što predloži dnevni red predsjedavajući utvrdjuje da li postoji kvorum za rad i o tome obavještava vijećnike.


Kvorum za sjednicu čini većina od ukupnog broja vijećnika u Vijeću, osim ako za odlučivanje o odredjenim pitanjima Statutom Općine, Zakonom ili ovim Poslovnikom nije drukčije odredjeno.







Član 67.


U radu sjednice Vijeća učestvuju načelnik, rukovodeći radnici koje odredi načelnik, te gosti koje pozove Predsjedavajući u skladu sa ovim Poslovnikom, bez prava odlučivanja.







Član 68.


Vijećnik, odnosno učesnik sjednice Vijeća, može da govori pošto zatraži i dobije riječ od predsjedavajućeg.


Prijave za učešće u raspravi mogu da se podnose do zaključenja pretresa.


Predsjedavajući daje riječ redom kojim su se vijećnici ili učesnici sjednice prijavili.







Član 69.


Vijećnik koji želi da govori o povredi Poslovnika ili o povredi utvrdjenog dnevnog reda predsjedavajući daje riječ čim je ovaj zatraži.


Govor tog vijećnika ne može trajati duže od pet minuta. Poslije iznesenog prigovora, predsjedavajući daje objašnjenje, a ako vijećnik nije zadovoljan objašnjenjem o tome se rješava na sjednici bez date rasprave.


Ako vijećnik zatraži riječ da bi ispravio navod koji je netačno izložen i koji je povod nesporazuma ili koji je izazvao potrebu objašnjenja, predsjedavajući će dati riječ čim se završi govor onog koji je izazvao potrebu ispravke.


Vijećnik se u tom slučaju mora ograničiti na ispravku, odnosno objašnjenje, a taj govor ne može trajati duže od tri minute.







Član 70.


Vijećnik, odnosno učesnik u raspravi može da govori samo o pitanjima o kojima se raspravlja po utvrdjenom dnevnog redu, a ako se udalji od dnevnog reda predsjedavajući će ga upozoriti da se drži dnevnog reda, odnosno oduzeti mu riječ, ako se i poslije upozorenja ne drži dnevnog reda.







Član 71.


Izlaganje vijećnika po pojedinoj tački dnevnog reda može biti samo jednom i to najduže 10 minuta, s tim da predsjednici klubova u ime Kluba imaju pravo na još jedno izlaganje po istoj tački dnevnog reda koje ne može biti duže od 5 minuta.


Predsjedavajući može dati pauzu na sjednici ako ocjeni da je to potrebno i na prijedlog predsjednika klubova vijećnika, radi obavljanja konsultacija vijećnika u klubu.

3. Tok sjednice

Član 72.


Kad utvrdi da postoji kvoru za rad sjednice Vijeća, predsjedavajući otvara sjednicu.


Ako predsjedavajući utvrdi da na početku ili u toku sjednice ne postoji kvorum, odložiće  sjednicu za jedan sat, a  ako i tada ne posoji kvorum, odložiće sjednicu za odredjeni dan s istim prijedlogom dnevnog reda, o čemu se pismeno obavještavaju samo oni vijećnici koji su odsutni sa sjednice.







Član 73.


Vijeće utvrdjuje dnevni red sjednice. O predloženom dnevnom redu predsjedavajući, po potrebi, daje objašnjenje. Predsjedavajući Vijeća, svaki vijećnik, radno tijelo Vijeća i načelnik Općine mogu na sjednici predložiti da se odredjeno pitanje ne uvrsti u dnevni  red kao i to da se odredjeno pitanje uvrsti u dnevni red sjednice, ali sa obrazloženjem.


Vijeće prvo odlučuje o prijedlogu iz prethodnog stava.







Član 74.


Prije utvrdjivanja dnevnog reda predsjedavajući pita vijećnike imaju li primjedbe na zapisnik sa prethodne sjednice.


O osnovanosti primjedaba na zapisnik odlučuje se na sjednici bez pretresa. Nakon toga predsjedavajući konstatuje da je usvojen zapisnik uz eventualno usvojene primjedbe.







Član 75.


Na sjednici se vodi pretres o svakom pitanju dnevnog reda prije nego se o njemu odlučuje,osim ako je ovim Poslovnikom odredjeno da se o nekom pitanju odlučuje bez pretresa. 


Pretres se može voditi kao opći pretres i pretres o pojedinostima. U toku općeg pretresa raspravlja se o načelu i mogu da se iznose mišljenja, traže objašnjenja i pokreću sva pitanja u pogledu rješenja datih u prijedlogu.


U toku pretresa o pojedinostima raspravlja se o prijedlogu po dijelovima ili po članovima, ako se tako odluči.

U toku pretresa o pojedinostima raspravlja se i o eventualnim amandmanima.


Predsjedavajući Vijeća podnesene prijedloge vijećnika iznosi u pravilu po redosljedu kojim su iznešeni, a može se odlučiti da se prijedlozi razmatraju po grupi pitanja koja čine jednu cjelinu.


Pretres zaključuje predsjedavajući kad utvrdi da više nema govornika.


Po zaključivanju pretresa o prijedlogu akta, Vijeće može prijedlog akta usvojiti, odbiti ili vratiti predlagaču na dopunu.


Odluke i drugi akti su doneseni kad se usvoje na sjednici Vijeća.







Član 76.


Predsjednik ili predstavnik Kluba vijećnika može tražiti pauzu po pojedinom pitanju u ime Kluba koja nemože biti duža od 10 minuta.Pauzu dužu od 10 minuta odobrava općinsko vijeće.


Po nastavku sjednice nakon pauze predsjednik ili predstavnik kluba može iznijeti stav kluba.

               U pauzi koju je odobrilo općinsko vijeće može se izvršiti usaglašavanje stava klubova.







Član 77.


Po iscrpljenom dnevnom redu, a prije zaključenja sjednice Vijeća, prelazi se na postavljanje vijećničkih pitanja.

Član 78. 


U ostvarivanju vijećničke funkcije viječnik ima pravo, u okviru djelokruga Vijeća, da postavlja pitanja načelniku Općine, rukovodećim radnicima Općinske uprave i drugim organima uprave i organizacijama i zajednicama koje vrše javne ovlaštenja.


Pitanja se postavljaju pismeno preko predsjedavajućeg Vijeća ili usmeno na sjednici Vijeća, s tim da i usmeno postavljeno pitanje poslije sjednice Vijeća u pismenom obliku dostavi sekretaru Vijeća.


Odgovor na postavljeno vijećnićko pitanje daje se pismeno u pravilu na prvoj narednoj sjednici Vijeća, a može se dati i usmeno po postavljenom pitanju neposredno na samoj sjednici.







Član 79.


Vijećnik koji nije zadovoljan odgovorom može postaviti dopunsko pitanje ili predložiti Vijeću da se za narednu sjednicu Vijeća na tu temu dostavi informacija sa prijedlogom mjera.

4. Održavanje reda

Član 80.


Rad na sjednici obezbjedjuje predsjedavajući.


Za povredu reda na sjednici predsjedavajući može vijećnika opomenuti ili mu oduzeti riječ.


Opomena će se izreći vijećniku koji na sjednici svojim  ponašanjem ili govorom narušava red i odredbe Poslovnika.


Vijećniku će se oduzeti riječ ako je na istoj sjednici bio dvaput opomenut da se pridržava reda i odredaba ovog Poslovnika.







Član 81.


Predsjedavajući može odlučiti da se iz sale za sjednicu udalji svaka osoba osim vijećnika ako remeti rad vijeća.


Osobe koje po službenoj dužnosti prisustvuju sjednici dužne su, u pogledu narušavanja reda, izvršavati naredbe predsjedavajućeg.


Ako predsjedavajući ocjeni da ne može održati red na sjednici, odlučiće o prekidu sjednice i o nastavku rada kad se za to steknu uvjeti s tim da prekid sjednice ne može trajati duže od jednog sata.

5. Odlučivanje i glasanje

Član 82.


Vijeće može punovažno odlučivati ako na sjednici prisustvuje većina od ukupnog broja vijećnika u Vijeću, ako Statutom i ovim Poslovnikom nije drukčije utvrdjeno.


Odluke se donose većinom glasova od ukupnog broja vijećnika u Vijeću, ako Statutom i ovim Poslovnikom nije drukčije odredjeno.







Član 83.


Glasanje je javno, osim ako Statutom i ovim Poslovnikom nije utvrdjena obaveza tajnog glasanja.

Član 84.


Glasanje se vrši dizanjem ruku ili poimenično.


Glasanje dizanjem ruke vijećnici obavljaju tako, što se na poziv predsjedavajućeg izjašnjavaju ko je za prijedlog, ko je protiv prijedloga i uzdržava li se ko od glasanja.


Poimenično glasanje se obavlja ako predsjedavajući ocjeni da je to potrebno kako bi se otklonile sumnje u tačnost rezultata glasanja.


Poimenično glasanje obavlja se tako što se svaki prozvani viječnik izjašnjava za prijedlog ili protiv prijedloga, ili se uzdržava od glasanja.


Kad  prozivanje bude završeno ponovo se pozivaju vijećnici za koje u spisku nije označeno da su glasali.


Prozivanje obavlja sekretar Vijeća.







Član 85.


Po završenom glasanju predsjedavajući utvrdjuje i objavljuje rezultate glasanja te zaključuje je li prijedlog o kome se glasalo prihvaćen ili odbijen.







Član 86.


Ako se glasanje obavlja tajno, Vijeće organizuje odbor za glasanje koji rukovodi glasanjem.


Tajno glasanje se vrši glasačkim listićima.


Glasački listići su iste veličine, oblika i boje, a na svaki listić utisnut je pečat Vijeća.


Kandidati  na glasačkom listiću poredani  su u odnosu na prezime abecednim redom.


Ispred imena svakog kandidata upisan je redni broj.







Član 87.


Svaki vijećnik lično stavlja presavijen glasački listić u glasačku kutiju.


Pošto  svi prisutni vijećnici glasaju Odbor za glasanje utvrdjuje rezultate glasanja na osnovu predanih listića u sali u kojoj se održava sjednica.


Glasački listić iz koga ne može utvrditi za koga je vijećnik glasao smatra se navežećim.


Predsjedavajući objavljuje rezultate glasanja.

6. Posebne odredbe o postupku za izbor i imenovanja

             Član 88.


Postupkom izbora rukovodi predsjedavajući.


Ukoliko je predsjedavajući kondidat za izbor predsjedavajućeg, postupkom izbora predsjedavajućeg Vijeća rukovodi vijećnik koga odredi Vijeće za predsjedavanje sjednici u tom dijelu.







Član 89.


Tajnim glasanjem Vijeća bira i razrješava predsjedavajućeg Vijeća i Općinskog načelnika.


Izbor predsjedavajućeg Vijeća i Općinskog načelnika vrši se na osnovu liste kandidata koju predlaže Komisija za izbor i imenovanje nakon konsultacija sa predsjednicima klubova vijećnika čiji su kandidati vijećnici.







Član 90.


O prijedlogu za izbor i imenovanje glasa se za svakog kandidata posebno.


Izuzetno iz prethodnog stava, za izbor članova radnih  tijela Vijeća glasanje se obavlja na osnovu liste u cjelini.

Član 91.


Ako je za izbor predsjedavajućeg vijeća, načelnika i sekretara predložen jedan kandidat, izabran je kandidat koji je dobio potrebnu većinu glasova.


Ako kandidat iz prethodnog stava nije dobio potrebnu većinu glasova, ponavlja se cijeli izborni postupak.


Izborni postupak se ponavlja i ako lista kandidata nije dobila potrebnu većinu glasova.


Novi izbor se obavlja na osnovu novog prijedloga kandidata za članove radnih tijela Vijeća.







Član 92.


Ako je predloženo više kandidata nego što se bira, izabran je kandidat koji je dobio nadpolovičnu većinu.


Ako ni jedan od kandidata ne dobije nadpolovičnu većinu, glasanje će se ponoviti za dva kandidata koji su dobili najveći broj glasova.


Ako u ponovljenom glasanju dva kandidata dobiju isti broj glasova, glasanje se ponavlja.







Član 93.


Prije ponovnog glasanja predloženi kandidati mogu odustati od kandidature, a podnosilac prijedloga kandidature povući kandidaturu.







Član 94.


Rješenje o izboru odnosno imenovanju donosi se većinom glasova ukupnog broja vijećnika u Vijeću. 


Glasanje o prijedlogu za izbor odnosno imenovanje je javno, osim ako je Statutom Općine, Zakonom ili ovim Poslovnikom nije drukčije odredjeno ili Vijeće odluči da se izbor, odnosno imenovanje vrši tajnim glasanjem.







Član 95.


Prijedlog  za izbor i imenovanje sekretara Vijeća, predsjednika i članova radnih tijela kao i nosioca ostalih funkcija koje bira, odnosno imenuje Vijeće, a na osnovu liste na kojoj broj kandidata odgovara broju koji se bira odnosno imenuje, podnosi Komisija za izbor i imenovanje.


Funkcionire koje bira, odnosno imenuje Vijeće, prije stupanja na dužnost daju pred Vijećem svečanu izjavu u tekstu koji je ovim Poslovnikom utvrdjen za vijećnike.







Član 96.


Odredbe ovog Poslovnika koje se odnose na postupak izbora, imenovanja, shodno se primjenjuju i na postupak razrješenja.

7. Zapisnik

Član 97.


O radu sjednice Vijeća vodi se zapisnik.


Zapisnik sadrži osnovne podatke o radu na sjednici, a naročito o iznesenim prijdlozima i donesenim zaključcima.


U zapisnik se unosi i rezultat glasanja o pojedinim pitanjima.


Vijećnik koji je na sjednici izdvojio mišljenje može da traži da se bitni dijelovi njegove izjave unesu u zapisnik.







Član 98.


Zapisnik se sastavlja odmah po završetku sjednice i upućuje svim vijećnicima najkasnije sa pozivom na narednu sjednicu.


O sastavljanju zapisnika stara se sekretar Vijeća.







 - 17 -







Član 99.


Svaki vijećnik ima pravo da na narednoj sjednici stavi primjedbe na zapisnik, o čemu se odlučuje bez rasprave.


Ako se primjedbe usvoje, u zapisniku će se izvršiti odgovarajuće izmjene.


Zapinsik na koji nisu stavljene primjedbe, u kome su prema usvojenim primjedbama izvršene izmjene, smatra se usvojenim.


Zapisnik potpisuju predsjedavajući i sekretar Vijeća.


O čuvanju zapisnika sa sjednica Vijaća stara se sekretar Vijeća.







Član 100.


Na sjednici Vijeća vrši se tonsko snimanje, odnosno vode stenografske bilješke.


Svaki vijećnik ima pravo da izvrši redakciju njegovog izlaganja bez unošenja bitnih izmjena u tekstu i 

izostavljanja pojedinih riječi.


Tekst tonskog snimka, odnosno stenografske bilješke čuvaju se u Vijeću, o čemu se stara sekretar Vijeća.


VII – AKTI  VIJEĆA


1. Opće odredbe o aktima







Član 101.


Vijeće donosi odluke, planove, programe, budžet i završni račun općine, rezolucije,  naredbe, riješenja, uputstva, zaključke, preporuke i smjernice.


Stalna radna tijela vijeća donose zaključke, a mogu donositi rješenja i naredbe kada su za to posebno ovlašteni.







Član 102.


Odluka se donosi kao akt vršenja prava i dužnosti vijeća, kao akt izvršavanja zakona i kao akt utvrdjivanja unutrašnje organizacije i odnosa u Vijeću.


Odluka mora sadržavati pravni osnov na kojem se zasniva.







Član 103.


Akti kojima se utvrdjuje unutrašnja organizacija, rad i odnosi u Vijeću ili vrše druga opća ovlašćenja, donose se u obliku odluke, poslovnika ili pravilnika.







Član 104.


Planove i programe Vijeće donosi radi ostvarivanja zajedničkih ciljeva i interesa privrednog i društvenog razvoja Općine.








Član 105.


Budžetom Općine utvrdjuju se svi prihodi i rashodi Općine u skladu sa zakonom.







Član 106.


Rezolucijom Vijeća ukazuje na stanje, probleme i potrebe, utvrdjuje politiku koju treba sprovoditi u Općini, odredjujući istovremeno način i mjere za sprovodjenje politike.

Član 107.


Preporuka se izražava stav Vijeća o pojedinim pitanjima i ukazuje na potrebu odredjenog ponašanja.







Član 108.


Smjernicama Vijeća usmjerava se rad načelnika u pogledu sprovodjenja utvrdjene politike i općih akata Vijeća , izvršavanja zakona, daju upute za izvršavanje drugih poslova iz njegovog djelokruga ili na drugi način usmjerava rad Općinskog načelnika.







Član 109.


Zaključkom Vijeće u okviru svog djelokruga:

· zauzima stavove i izražava mišljenje o pitanjima o kojima je raspravljalo,

· daje saglasnost ili potvrdjuje pojedine akte kada je to propisom odredjeno,

· uredjuje  unutrašnje odnose u Vijeću ako oni nisu uredjeni ovim Poslovnikom ili drugim  aktom Vijeća.

Član 110.


Rješenjem se rješava pojedini konkretni slučaj.







Član 111.


Naredbom se po ovlašćenju iz  zakona i drugih propisa, radi izvršavanja njihovih pojedinih  odredaba, naredjuje ili zabranjuje odredjeno postupanje u odredjenoj situaciji koja ima šire ili opće značenje.


2. Potpisivanje i objavljivanje akata.







Član 112.


Akte koji su doneseni na sjednici Vijeća potpisuje predsjedavajući Vijeća.


Akte koje donose radna tijela Vijeća potpisuje predsjednik radnog tijela Vijeća.







Član 113.


Izvornikom akta smatra se onaj tekst akta  koji je usvojen na sjednici Vijeća.


Na izvornike akata stavlja se pečat Vijeća.


O izvornicima akata, stavljanju na njih pečata, njihovom čuvanju i evidenciji stara se sekretar Vijeća.







Član 114.


Odluke i druga akta Vijeća, nakon što budu ispunjeni uvjeti iz Statuta Općine, objavljuje se u “Službenim novinama” općine Cazin.


O objavljivanju odluke i drugih akata, kao i o dostavljanju zaključaka donesenih na sjednici Vijeća, stara se sekretar Vijeća.







Član 115.


Ispravke štamparskih grešaka u objavljenom tekstu odluke, drugog propisa ili opšteg akta Vijeća, poslije sravnjavanja sa izvornikom , daje sekretar Vijeća po prijedlogu za ispravku štamparskih grešaka organa koji je nadležan za staranje o izvršavanju tih akata.

3. Postupak za donošenje odluka.

a) Opće odredbe o postupku za donošenje odluka

Član 116.


Postupak za donošenje odluka obuhvata razmatranje nacrta i prijedloga odluka, ako ovim poslovnikom nije drukčije propisano.







Član 117.


Inicijativu za donošenje odluke mogu pokrenuti općinski vijećnici, klubovi vijećnika, općinski načelnik i gradjani putem gradjanske inicijative.


Inicijativa se dostavlja predsjedavajućem Vijeća, koji ga upućuje nadležnim radnom tijelu Vijeća – komisija za praćenje provodjenja Ustava,Statuta općine i propisa.


Komisija može prihvatiti ili odbiti prijedlog.


Zaključkom o prihvatanju inicijative odredjuje se način pripremanja i nosioci izrade nacrta odluke.


Zaključak iz prethodnog stava kao i zaključak o neprihvatanju  inicijative dostavlja se i podnosiocu inicijative.

b) Nacrt odluke

Član 118.


Nacrt odluke može  podnijeti svaki vijećnik, klubovi vijećnika, radno tijelo Vijeća i načelnik Općine.


Nacrt odluke treba da bude izradjen tako da se u njemu formuliraju u vidu pravnih odredaba, rješenja koja se predlažu.


Pojedine odredbe mogu se dati u jednoj ili više varijanti.


Nacrt odluke treba da sadrži obrazloženja u kome se navodi osnov za donošenje odluke, razlozi zbog kojih treba donijeti odluku, načela na kojima treba da se urede odnosi u odgovarajućoj oblasti, financijska i druga sredstva potrebna za sprovodjenje odluke, način njihovog obezbjedjenja i objašnjenje pravnih rješenja sadržanih u nacrtu.


Uz nacrt odluke podnosi se i potrebna dokumentacija.


Kad se nacrtom odluke vrše izmjene ili dopune odluke, uz nacrt se prilaže i tekst odredaba odluke koje se mijenjaju, odnosno dopunjuju.







Član 119.


Nacrt odluke dostavlja se predsjedavajućem Vijeća koji gu upućuje nadležnom radnom tijelu – komisiji za praćenje provodjenja Ustava, Statuta i propisa.







Član 120.


Pretres nacrta odluke na sjednici Vijeća je po pravilu jedinstven.


Ako Vijeće ocjeni da nije potrebno da se odluka donese zaključkom odbija Nacrt.


Ako nadležno radno tijelo da mišljenje  da nacrt odluke nije u skladu sa Ustavom, Zakonom, Statutom općine, Vijeće će prethodno zauzeti stav o mišljenju tog radnog tijela.







 - 20 -







Član 121.


Po završenom pretresu Vijeće zaključkom utvrdjuje da prihvaća nacrt odluke i da nacrt može poslužiti kao osnova za izradu prijedloga odluke sa stavovima i primjedbama na nacrt odluke koji su izložili vijećnici na sjednici Vijeća, te zaključak s tim stavovima dostavlja podnosiocu nacrta da ih uzme u obzir prilikom izrade prijedloga odluke.

c) Javna rasprava o nacrtu

Član 122.


Kad Vijeće prihvati nacrt odluke može odlučiti, ako je riječ o pitanjima koja su posebno značajna za gradjane, preduzeća i druga pravna lica da nacrt odluke ili pojedino pitanje iz tog nacrta stavi na javnu raspravu.







Član 123.


Ako Vijeće odluči da Nacrt odluke ili pojedino pitanje iz tog nacrta stavi na raspravu, Vijeće zaključkom odredjuje obim i nivo javne rasprave, radno tijelo Vijeća koje će organizirati i voditi javnu raspravu, potrebna financijska sredstva i izvora sredstava za organiziranje i provodjenje javne rasprave, rok provodjenja  javne rasprave i način prikupljanja i sredjivanja mišljenja i prijedloga iz javne rasprave.







Član 124.


O rezultatima javne rasprave radno tijelo iz prethodnog člana podnosi izvještaj Vijeću koji sadrži rezultate javne rasprave sa iznesenim prijedlozima i mišljenjima o pojedinim pitanjima.


Izvještaj se dostavlja predlagaču akta i vijećnicima u Vijeću.


Predlagač odluke je dužan da u prijedlog odluke uzme u obzir prijedloge i mišljenja sadržane u izvještaju radnog tijela o rezultatima javne rasprave, kao i da obrazloži razloge zbog kojih eventualno nije prihvatio  pojedine prijedloge i mišljenja koji su izneseni u javnoj raspravi.







Član 125.


Odredbe ovog Poslovnika koje se odnose na javnu raspravu o nacrtu odluke shodno se primjenjuju i na javnu raspravu o nacrtima drugih propisa ili općih akata u Vijeću.


d) Prijedlog odluke







Član 126.


Prijedlog odluke podnosi se u obliku u kome se donosi odluka.


Obrazloženje prijedloga sadrži pored pitanja iz ovog Poslovnika i pitanja koja se prijedlogom Zakona rješavaju, izmjene i dopune koje su izvršene u odnosu na nacrt odluke te primjedbe i prijedloge na nacrt odluke koji nisu prihvaćeni i iz kojih razloga nisu prihvaćeni.







Član 127.


Na podnošenje prijedloga odluke Vijeću shodno se primjenjuju odgovarajuće odredbe ovog Poslovnika koje se odnose na nacrt odluke.


Podnosilac prijedloga odluke može predložiti odgodu pretresa prijedloga o čemu Vijeće odlučuje odmah.


Podnosilac prijedloga odluke može da do zaključenja pretresa povuče svoj prijedlog odluke.

d) Amandmani
Član 128.


Pravo predlaganja Amandmana ima svaki ovlašteni predlagač odluke.







Član 129.


Prijedlog za izmjenu i dopunu prijedloga odluke podnosi se u obliku pismenog amandmana s obrazloženjem, a ako amandman sadrži odredbu kojom se angažiraju financijska sredstva, podnosilac

amandmana je dužan da ukaže na izvore ovih sredstava. 


Amandman se podnosi predsjedavajućem Vijeća u roku koji ne može biti kraći od tri dana od dana odredjenog za održavanje sjednice Vijeća.


Podnosilac prijedloga odluke može da podnosi amandmane do završetka pretresa prijedloga odluke, a načelnik može podnositi amandmane do završetka pretresa i na prijedlog odluke koju on nije podnio. Na amandman

predlagača odluke vijećnik može podnijeti amandaman do završetka pretresa.







Član 130.


Kad se amandmanom mijenjaju načela na kojima se zasniva odluka ili se angažiraju značajnija materijalna

sredstva može se odlučiti da se odloži rasprava radi zauzimanja stavova u klubovima vijećnika kao i povodom amandmana na prijedlog odluke podnesenog u toku pretresa.







Član 131. 


Podnosilac prijedloga odluke ima pravo da se izjasni o amandmanu, a Općinski načelnik ima pravo da se izjasni o amandmanu i kad nije podnio prijedlog odluke.


Amandman podnosioca prijedloga odluke kao i amandman drugog ovlaštenog predlagača sa kojim se podnosilac prijedloga  saglasio postaje sastavni dio prijedloga odluke.


Usvojeni amandman postaje sastavni dio prijedloga odluke.

e) Donošenje odluke po skrećenom postupku

Član 132.


Kad nije u pitanju složena i obimna odluka podnosilac prijedloga može umjesto nacrta da podnese prijedlog odluke i da predloži da se prijedlog odluke pretresa po skraćenom postupku tj. bez nacrta.


Ako Vijeća ocjeni da nije složena i obimna odluka provest će prijedlog odluke, a ako ne prihvati prijedlog odluke po skrećenom postupku sa prijedlogom odluke će postupati kao sa nacrtom i o njemu kao nacrtu odluke će provesti pretres.

f) Donošenje odluke po hitnom postupku

Član 133.


Odluke se po pravilu ne mogu donostiti po hitnom postupku.


Po hitnom postupku može da se donese samo odluka kojom se uredjuju odnosi i pitanja za čije uredjivanje postoji neodložna potreba i ako bi donošenje odluke u redovnom postupku moglo da izazove štetne posljedice za Općinu.


Prijedlog za donošenje odluke po hitnom postupku može da podnese ovlašteni podnosilac prijedloga koji je dužan da  posebno navede razloge zbog kojih je neophodno da se odluka donese po hitnom postupku.

Član 134.


Vijeće u prijedlogu za donošenje odluke po hitnom postupku odlučuje, kao o prethodnom pitanju, prije utvrdjivanja dnevnog reda, i ako usvoji prijedlog, prijedlog odluke se unosi u dnevni red i o njemu se odlučuje na istoj sjednici.


Ako Vijeće ne usvoji razloge iz člana 133. ovog Poslovnika  za donošenje odluke po hitnom postupku, o svom zaključku odmah obavještava podnosioca prijedloga odluke, a predlagač odluke može taj prijedlog odluke podnijeti vijeću kao  nacrt odluke u skladu sa odredbama ovog Poslovnika koje se odnose na nacrt odluke.

4. Davanje autentičnih tumačenja odluke

Član 135.


Autentično tumačenje je opći akt kojim se utvrdjuje istinitost, vjerodostojnost, izvornost i pravilan smisao nedovoljno jasne odredbe odluke.


Autentično tumačenje se primjenjuje i važi od dana primjene odnosne odredbe odluke za koju se daje autentično tumačenje.







Član 136.


Inicijativu za davanje autentičnog tumačenja odluke mogu podnijeti gradjani, preduzeća i druga pravna lica, a prijedlog za davanje autentičnog tumačenja odluke podnose ovlašteni predlagači Komisiji za praćenje provodjenje Ustava, Statuta Općine i propisa koja razmatra te prijedloge i daje o tome mišljenje Vijeću.


Podnosilac prijedloga iz prethodnog stava uz prijedlog podnosi i prijedlog teksta općeg akta – autentičnog tumačenja sa obrazloženjem.


Doneseno autentično tumačenje odluke objavljuje se u “Službenim novinama” Općine Cazin.

5. Prečišćeni tekst odluke i drugog akta

Član 137.


Prijedlog prečišćenog akta općinski načelnik  koji je odgovoran za provodjenje tog akta, dostavlja Komisiji za praćenje, provodjenje Ustava, Statuta Općine i propisa radi utvrdjivanja prečišćenog teksta.


Prečišćeni tekst akta sadrži integralni tekst akta čiji se prečišćeni tekst utvrdjuje.







Član 138.


Prečišćeni tekst akta se primjenjuje od dana kad je objavljen u “Službenim novinama” Općine Cazin, a važnost njegovih odredaba utvrdjena je u aktima koji su obuhvaćeni prečišćenim tekstom akta.


Kad se nakon objavljenog prečišćenog teksta akta Vijeća predloži izmjena ili dopuna akta, ove izmjene i dopune predlažu se na odnosne odredbe u prečišćenom tekstu akta sa navodjenjem  broja “Službenih novina” Općine Cazin u kojem je objavljen prečišćeni tekst akta.

6. Postupak za promjenu Statuta Općine

Član 139.

Na postupak za donošenje i promjenu  Statuta Općine primjenjuju se odredbe Statuta općine.

Član 140.


Akt o proglašenju promjena Statuta donosi se dvotrećinskom većinom od ukupnog broja vijećnika u Vijeću na istoj sjednici na kojoj je promjena usvojena.


VIII- ODNOS OPĆINSKOG NAČELNIKA I VIJEĆA







Član  141.


Općinski načelnik prisustvuje sjednicama Vijeća i radnih tijela, sudjeluje u njihovom radu i izjašnjava se o podnesenim amandmanima.







Član 142


Kada Općinski načelnik podnosi Vijeću prijedlog općeg akta, odnosno drugi prijedlog, obavještava Vijeće o svom predstavniku, kog je odredio da ga zastupa u postupku donošenja akta.







Član 143.


Općinski načelnik po svojoj inicijativi ili na zahtjev Vijeća, izvještava Vijeće o svom radu, sprovodjenju politike koju je utvrdilo Vijeće, o izvršavanju akata Vijeća, o sprovodjenju Zakona, te o drugim pitanjima iz svog djelokruga.







Član 144.


U ostvarivanju odgovornosti Općinskog načelnika Vijeće može pokrenuti raspravu  o pitanjima koja se odnose na rad Općinskog načelnika.


Raspravlja o radu i odgovornosti Općinskog načelnika.

· donošenjem zaključka kojim se utvrdjuju obaveze Općinskog načelnika i daju smjernice za njegov rad u vezi sa sprovodjenjem utvrdjene politike, propisa, podnošenjem izvještaja i prijedloga akata.

· postavljanjem pitanja povjerenja Općinskog načelnika,

· zaključkom o utvrdjivanju prijedloga za razrješenje Općinskog načelnika koji treba obrazložiti.

Član 145.


Općinski načelnik, ako smatra da nije u stanju da obezbjedi sprovodjenje politike, izvršavanje odluka i drugih akta Vijaća, ili da ne može preuzeti  odgovornost za vršenje svoje funkcije, može dati o tom izjavu u Vijeću u toku rasprave, prije donošenja odluke o Vijeću.


Ako Općinski načelnik podnese ostavku, funkciju Općinskog načelnika do izbora novog  Općinskog načelnika vršit će vršioc dužnosti Općinskog načelnika, kojeg će imenovati Vijeće.

IX – JAVNOST RADA







Član 146.


Rad Vijeća i njegovih radnih tijela je javan.


Vijeće obezbjedjuje javnost rada blagovremenim, potpunim i objektivnim informiranjem javnosti o svom radu.Omogućuje prisustvo građana kojih se tiče tačka dnevnog reda ako neremete rad vijeća.


Vijeće obezbjedjuje pod jednakim uvjetima dostupnost informacija kojima raspolaže svim javnim glasilima, osim informacija koje predstavljaju državnu, vojnu, službenu ili poslovnu tajnu utvrdjenu zakonom, odnosno drugim propisima donesenim na osnovi zakona.


Nacrti, odnosno prijedlozi akata Vijeća, kao i usvojeni akt Vijeća, mogu se u cjelosti objaviti u dnevnoj štampi ili kao posebne publikacije.







Član 147.


Na sjednici Vijeća i na sjednicama radnih tijela može se odlučiti da se o pitanjima iz člana 12. ovog Poslovnika raspravlja bez prisustva javnosti.







Član 148.


Predstavnici  sredstava informisanja imaju pravo prisustvovati sjednicama Vijeća i radnih tijela, te obavještavati javnost o njihovom radu.


Na sjednicama iz prethodnog stava može se odlučiti da predstavnici sredstava informiranja mogu prisustvovati sjednici i kada se na njoj raspravlja o nekom pitanju bez prisustva javnosti.


O takvom pitanju predstavnici sredstava informiranja mogu davati za javnost samo ona obavještenja za koja se to na sjednici odluči.




                   

Član 149.


Pravo je i dužnost sredstava informiranja da iznesu informacije o pitanjima koja se razmatraju na sjednici.


Predstavnicima sredstava informiranja blagovremeno se dostavljaju pozivi za sjednice i osiguravaju uvjeti za njihov rad, organiziraju razgovori s predstavnicima predlagača materijala.


O rezultatima rada na sjednicama Vijeća i sjednicama njenih radnih tijela mogu se izdavati službena saopštenja za štampu i za druga sredstva informiranja, kao i organizirati konferencije za štampu.


Konferencija za štampu održava se kada to odluči predsjedavajući Vijeća, radno tijelo ili klub vijećnika.


X – RAD VIJEĆA ZA VRIJEME RATNOG STANJA ILI U SLUČAJU

                      NEPOSREDNE RATNE  OPASNOSTI







Član 150.


Za vrijeme ratnog stanja ili neposredne ratne opasnosti primjenjuje se ovaj Poslovnik ako ovim odredbama nije drukčije odredjeno.







Član 151.

Za vrijeme ratnog stanja ili neposredne ratne opasnosti vijećnici u Vijeću, koji su pozvani na vojnu dužnost ili su iz drugih razloga promjenili svoje prebivalište ili adresu, dužni su da najkraćim i najbržim putem obavjeste Vijeće o svakoj promjeni prebivališta i adrese.

Član 152.


Za vrijeme ratnog stanja ili u slučaju neposredne ratne opasnosti predsjedavajuci Vijećem, predsjednici klubova vijećnika i Općinski načelnik:

- razmatraju neposredne zadatke koje treba poduzeti u vezi s radom Vijeća,

- predlažu mjere i utvrdjuju zadatke koje treba izvršiti i odredjuju vrijeme i mjesto održavanja sjednica

vijeća ,

- razmatraju i zauzimaju stavove o načinu pozivanja vijećnika na sjednicu Vijeća, o načinu dostavljanja materijala i može, ako to zahtjevaju posebni uvjeti ratnog stanja ili neposredne ratne opasnosti, odrediti

 da se vijećnici na sjednicu pozivaju javnim pozivom (preko radija, televizije ili štampe) ili na drugi pogodan način.







Član 153.


Za vrijeme ratnog stanja ili neposredne ratne opasnosti tijelo iz prethodnog člana može, u skladu s ocjenom

Političke i sigurnosne situacije predložiti Vijeću da se odluke, drugi propisi i opći akti vijeća donose bez razmatranja nacrta, da se sjednica Vijeća i njegovih radnih tijela sazivaju u rokovima kraćim od rokova predvidjenih ovim Poslovnikom te druga odstupanja od odredaba ovog Poslovnika.


XI – PRELAZNE I ZAVRŠNE ODREDBE







Član 154.


Ovaj Poslovnik stupa na snagu danom donošenjaa ima se objaviti u “Službenim novinama” Općine Cazin.







Član 155.


Na dan primjene ovog Poslovnika prestaje da važi  Poslovnik Općinskog  vijeća Cazin broj: 01/V-012-162/97 od 13.12.1997. godine (“Službene novine” općine Cazin, broj 1/98). 

                                                                         


PREDSJEDAVAJUĆI VIJEĆA








                          Miskić Husnija

            BOSNA I HERCEGOVINA

FEDERACIJA BOSNE  I HERCEGOVINE

   U N S K O  -  S A N S K I  K A N T O N

                O P Ć I N A    C A Z I N


      OPĆINSKO VIJEĆE

Broj: 01/V-05-21/04

Datum: 05.01. 2004. godine


Na osnovu člana 28. stav 1. Zakona o lokalnoj samoupravi («Službeni glasnik US Kantona br. 5/97, 1/98 i 2/2000), člana 40. Statuta općine Cazin («Službene novine općine Cazin» br. 2/02) Općinsko vijeće općine Cazin na XLII sjednici održanoj 27.12. 2003. godine,d o n i j e l o    j e

P O S L O V N I K

o izmjeni i dopuni Poslovnika o radu Općinskog vijeća

Član 1.


U Poslovniku o radu Općinskog vijeća općine Cazin (“Sl.novine općine Cazin “, br. 1/03) u članu 40. iza tačka 14. dodaje se tačka 15. koja glasi: 


15. Komisija za mlade.

Član 2.


Iza člana 54. dodaje se član 54a koji glasi: 


Komisija za mlade ima predsjednika – člana, zamjenika predsjednika-člana i tri člana.


Komisija iz prethodnog stava ovog člana u djelovanju rada: 

· odgovorna za legislativu pitanja vezana za mlade,

· inicira akta i aktivnosti kojima se poboljšava položaj mladih, 

· prati (nadzire) realizaciju odluka (provodjenja) kao i rad uprave za pitanja mladih,

· prati položaj mladih u općini i redovno komunicira sa mladima i predstavnicima omladinskih organizacija,

· obavlja i druge poslove utvrdjene Statutom, Poslovnikom i odlukama Vijeća vezano za aktivnost mladih na području općine.

          Član 3.


Iza člana 54. dodaje se poglavlje IVa koje glasi: IVa – KOLEGIJ OPĆINSKOG VIJEĆA.





                        Član 4. 


Iza člana 54. dodaju se članovi 54a, 54b, 54c, 54d i 54e koji glase: 





                        Član 54a


U Općinskom vijeću obrazuje se Kolegij OV-a (u daljem tekstu Kolegij) koji se sastoji od predsjedavajućeg vijeća, predsjednika klubova vijećnika i sekretara vijeća.

         Član 54b.


U cilju uskladjivanja rada Vijeća Kolegij:

· koordinira aktivnosti u pripremama sjednica vijeća i utvrdjivanja dnevnih redova na tim sjednicama,

· pokreće inicijativu da se odredjena pitanja rasprave u radnim tijelima vijeća, 

· stara se o ostvarivanju prava i dužnosti vijećnika u vezi sa vršenjem njihove funkcije,

· stara se o ostvarivanju prava i dužnosti vijeća prema načelniku općine u skladu sa Statutom općine, 

· stara se o ostvarivanju saradnje sa političkim strankama i udruženjima,

· stara se o ostvarivanju medjuvjećničke saradnje, 

· razmatra inicijative i prijedloge upućene vijeću ,

Načelnik općine učestvuje na sjednicama Kolegija u vezi sa pripremama sjednica Vijeća i 

utvrdjivanja prijedloga dnevnih redova.





     Član 54c.


Sjednicu Kolegija saziva i njome rukovodi predsjedavajući vijeća po vlastitoj inicijativi i dužan je da je sazove kada to zatraži načelnik općine ili najmanje tri člana kolegija.






   Član 54d.


Kolegij vijeća radi u sjednicama.


Kolegij Vijeća može da radi ako sjednici prisustvuje većina članova Kolegija a zaključke donosi konsenzusom svojih članova.






   Član 54e.


Članovima Kolegija odredjuje se naknada u visini naknade za rad članova radnih tijela vijeća.






  Član 5. 


Stupanjem na snagu ovog Poslovnika prestaje da važi Odluka Općinskog vijeća o obrazovanju Kolegija 01/V-05-4143/03 i Poslovnik o radu Kolegija Općinskog vijeća broj: 01/V-05-4960/03.






  Član 6.


Ovaj Poslovnik stupa na snagu danom donošenja a ima se objaviti u “Službenim novinama” općine Cazin-








PREDSJEDAVAJUĆI VIJEĆA









Miskić Husnija

DOSTAVITI:

1. Općinski načelnik,

2. Klub SDA,

3. Klub S BiH,

4. Klub SDP,

5. Klub DNZ,

6. Kolegij OV-a,

7. Sekretar OV-a,

8. Službene novine,

9. Evidencija,

10. Arhiva.-

